
 

1. ДӘРІЛІК ПРЕПАРАТТЫҢ АТАУЫ 
ИНОСЕДА 

 

2. САПАЛЫҚ ЖӘНЕ САНДЫҚ  ҚҰРАМЫ 
2.1. Жалпы сипаттамасы 

Инозин пранобекс 

2.2. Сапалық және сандық құрамы 

5 мл шәрбаттың құрамында 

белсенді зат: 250 мг инозин пранобекс, 

қосымша заттар: метилпарагидроксибензоат, пропилпарагидроксибензоат, натрий 

сахаринаты, сахароза, 96 % этанол. 

Қосымша заттардың толық тізімін 6.1 бөлімнен қараңыз.  

 

3. ДӘРІЛІК ТҮРІ 
Шәрбат.  

Ақшыл-қызғылт түсті мөлдір сұйықтық. 

 

4. КЛИНИКАЛЫҚ ДЕРЕКТЕР  

4.1 Қолданылуы  
Герпес инфекциясы сияқты, иммундық статусы төмен пациенттердегі вирустық 

этиологиядағы инфекциялық аурулар. 

 

4.2. Дозалау режимі және қолдану тәсілі 

Дозалау режимі 

Балалардағы тәуліктік доза аурудың ауырлығына байланысты 50-100 мг/кг құрайды. 

Орташа тәуліктік доза 30 мл шәрбатты құрайды (тәулігіне 3 рет 10 мл-ден). 10 мл 

шәрбаттың құрамында 500 мг инозин пранобекс бар. 

Препаратты дозалау үшін қаптамада бар өлшеуіш стақанды пайдаланады. Жоғарыда 

көрсетілген дозалау режимін қолдану, әдетте, вирустық инфекциялардың көпшілігін 

емдеу үшін жеткілікті. Емдеу ұзақтығы аурудың түріне байланысты өзгереді. 

Әдетте, препаратпен емдеу симптомдар жоғалғаннан кейін 1 немесе 2 күн бойы 

жалғасады. 

Қолдану тәсілі 

Препарат ішке қабылдауға арналған.    

 

4.3. Қолдануға болмайтын жағдайлар 
Белсенді затқа немесе 6.1-бөлімде көрсетілген препараттың кез келген компонентіне аса 

жоғары сезімталдық.  

 

4.4. Айрықша нұсқаулар және қолдану кезіндегі сақтық шаралары 
Қан сарысуындағы және несептегі несеп қышқылы деңгейінің ықтимал жоғарылауына 

байланысты Иноседа подаграсы бар пациенттерге сақтықпен тағайындалуы керек. 

Препаратты ұзақ уақыт қолданғанда мұндай пациенттерде қан сарысуындағы және 

несептегі несеп қышқылының деңгейін үнемі бақылап отыру керек. 

Қосымша заттар 

Сахароза 

Препарат құрамында 1 мл-де 500 мг сахароза бар, оны қант диабеті бар пациенттер 

ескеруі керек. 

Сирек кездесетін тұқым қуалайтын фруктоза жақпаушылығы, глюкоза-галактоза 

мальабсорбциясы немесе сахараза-изомальтаза тапшылығы бар пациенттерге 

препаратты қабылдауға болмайды. 



Препаратты ұзақ уақыт қолданғанда (2 апта және одан көп) тістің зақымдануы мүмкін. 

Натрий 

Препарат құрамында 1 мл-де 0,056 мг натрий бар, оны натрийдің түсуін шектейтін 

диетадағы пациенттерге ескеру қажет. 

Метилпарагидроксибензоат және пропилпарагидроксибензоат 

Препарат құрамында аллергиялық реакцияларды (оның ішінде баяу типті) туындатуы 

мүмкін метилпарагидроксибензоат және пропилпарагидроксибензоат бар. 

Этанол 

Препарат құрамында шамамен 2,5 көл.% этил спирті (1 мл шәрбатта 20 мг этанол 96 

көл.%), яғни ересек пациенттер үшін ең жоғары тәуліктік дозада (80 мл) 1600 мг 

этанолға дейін, бұл 40 мл сыраға, шамамен 17 мл шарапқа баламалы. 

 

4.5. Басқа дәрілік препараттармен өзара әрекеттесулері және өзара 

әрекеттесулердің басқа түрлері 
Препаратты дәрілік заттың фармакологиялық белсенділігіне теріс әсер ететін 

кортикостероидтармен, иммуноглобулиндермен, цитостатиктермен, 

антилимфоцитарлық иммуноглобулиндермен бір мезгілде қолданбаған жөн. 

 

4.6. Фертильділік, жүктілік және лактация 
Жануарларда тератогендік әсерлердің болмауына қарамастан, препаратты жүктіліктің 

бірінші триместрінде қолданудың пайдасы әлеуетті қауіптен жоғары болған кезде 

қолдануға болады. 

Инозин пранобекс қан плазмасында өте төмен концентрацияда анықталатындықтан, 

препаратты емшек емізу кезінде қолдануға болады. 

 

4.7. Көлік құралын немесе қауіптілігі зор механизмдерді басқару қабілетіне әсері 
Препарат автокөлікті жүргізу және механизмдерді басқару қабілетіне әсер етпейді.  

 

4.8. Жағымсыз реакциялар 
Препаратты қолдану кезінде тұрақты байқалатын жалғыз жағымсыз реакция қан 

сарысуындағы және несептегі несеп қышқылы деңгейлерінің қысқа мерзімді 

жоғарылауы болып табылады, олар емдеуді тоқтатқаннан кейін бірнеше күннен кейін 

қалыпты мәндерге оралады. 

Болжанатын жағымсыз реакциялар туралы хабарламалар 

ДП «пайда – қауіп» арақатынасын үздіксіз мониторингтеуді қамтамасыз ету 

мақсатында ДП тіркеуден кейін күдік тудыратын жағымсыз реакциялар туралы 

хабарлау маңызды. Медициналық қызметкерлерге жағымсыз реакциялар туралы 

хабарламалар жинаудың ұлттық жүйесі арқылы ДП кез келген күдікті жағымсыз 

реакциялары туралы мәлімдеу кеңесі беріледі. 

Қазақстан Республикасы Денсаулық сақтау министрлігі Медициналық және 

фармацевтикалық бақылау комитеті «Дәрілік заттарды және медициналық бұйымдарды 

сараптау ұлттық орталығы» ШЖҚ РМК  

http://www.ndda.kz 

 

4.9. Артық дозалануы 
Инозин пранобекстің жартылай летальді дозасы (LD50) емдік дозадан 40 еседен астам 

жоғары болғандықтан, препараттың артық дозалану жағдайлары сипатталмаған.  

 

5. ФАРМАКОЛОГИЯЛЫҚ ҚАСИЕТТЕРІ  

5.1. Фармакодинамикалық қасиеттері  

http://www.ndda.kz/


Фармакотерапиялық тобы: Жүйелі қолдануға арналған вирусқа қарсы препараттар. 

Тікелей әсер ететін вирусқа қарсы препараттар. Вирусқа қарсы басқа да препараттар. 

Инозин Пранобекс.  

АТХ коды: J05AX05  

Препараттың белсенді заты инозин пранобекс пуриннің синтетикалық туындысы болып 

табылады (инозиннің молекулалық кешені және N,N-диметиламин-2-пропанолмен 

бірге 1:3 молярлық қатынасында п-ацетамидобензой қышқылының тұзы) және РНҚ 

мен ДНҚ бар вирустардың көптеген штамдарының репликациясын тежейтін 

иммуномодулятор және вирусқа қарсы агент (тікелей вирусқа қарсы әсер). 

Вирусқа қарсы жанама әсер жасушалық иммунитеттің күшеюімен байланысты. 

 

5.2. Фармакокинетикалық қасиеттері 
Ішке қабылдағаннан кейін инозин пранобекс тез және жақсы сіңеді. Плазмадағы ең 

жоғары концентрацияға 3 сағаттан кейін қол жеткізіледі. Фармакологиялық әсері 

шамамен 30 минуттан кейін көрінеді және 6 сағатқа дейін сақталады. 

Тіндерде жақсы таралады. 

Элиминация негізінен бүйрек арқылы несеп қышқылы түрінде жүреді. 

 

5.3. Клиникаға дейінгі қауіпсіздік деректері 
Жедел уыттылық 

Mus musculus текті егеуқұйрықтар мен тышқандарда пероральді енгізу кезіндегі жедел 

уыттылық зерттеулерінде жануарлардың екі түріндегі жартылай летальді дозалар 

(LD50) инозин пранобекстің ең жоғары емдік тәуліктік дозасынан бірнеше есе асып 

түседі және  ˃ 4000 мг/кг құрады. 

Созылмалы уыттылық 

180 күн бойы пероральді 250 мг/кг-ден 750 мг/кг-ге дейінгі тәуліктік дозада инозин 

пранобексті енгізген егеуқұйрықтар мен мысықтарда жүргізілген зерттеулер жақсы 

жүйелік төзімділікті растады (өлімге әкелетін жағдайлардың болмауы, функционалды 

жағдайдың елеулі патологиялық өзгерістері және әртүрлі зерттелген ағзалардың 

гистологиялық өзгерістері). 

 

6. ФАРМАЦЕВТИКАЛЫҚ ҚАСИЕТТЕРІ 

6.1. Қосымша заттардың тізбесі 

Метилпарагидроксибензоат 

Пропилпарагидроксибензоат 

Натрий сахаринаты 

Сахароза 

Глицерин 

96% Этанол  

«Қаражидек» хош иістендіргіші 

Ванилин 

Тазартылған су 

Гипромеллоза  

6.2. Үйлесімсіздігі 
Қатысты емес.  

 

6.3.  Жарамдылық мерзімі  
Өндірілген күннен бастап 3 жыл. 

Жарамдылық мерзімі өткеннен кейін қолдануға болмайды. 

 

6.4. Сақтау кезіндегі ерекше сақтық шаралары 
25 ºС-ден аспайтын температурада сақтау керек. 



Балалардың қолы жетпейтін жерде сақтау керек! 

Құтыны ашқаннан кейін препаратты 180 күннің ішінде пайдалану керек. 

 

6.5. Шығарылу түрі және қаптамасы 
120 мл препараттан бұрандалы қақпақпен тығындалған бұралатын мойны бар кәріптас 

шыны құтыға салынған. 

1 құтыдан өлшеуіш стақанмен және медициналық қолдану жөніндегі қазақ және орыс 

тілдеріндегі нұсқаулықпен бірге картон қорапқа салынған. 

 

6.6. Пайдаланылған дәрілік препаратты немесе дәрілік препаратты қолданғаннан 

кейін немесе онымен жұмыс жасағаннан кейін алынған қалдықтарды жою 

кезіндегі ерекше сақтық шаралары 
Кез келген пайдаланылмаған өнім немесе қалдықтар жергілікті талаптарға сәйкес 

жойылуы тиіс. 

 

6.7. Дәріханалардан босатылу шарттары 
Рецепт арқылы  

 

7. ТІРКЕУ КУӘЛІГІНІҢ ҰСТАУШЫСЫ 
«УОРЛД МЕДИЦИН ЛТД.» 

Бербути к-сі, 10/ Алмасиани к-сі, 19-21, 26 кеңсе (корп.II), Тбилиси қ., Грузия 

Тел: + 995 32 2 21 28 12, факс: + 995 32 2 21 28 13, 

Электронды пошта: worldmedicine.llc.geo@gmail.com 

   

7.1. ТІРКЕУ КУӘЛІГІ ҰСТАУШЫСЫНЫҢ ӨКІЛІ   
Тұтынушылар шағымдарын мына мекенжайға жолдау керек: 

«TROKA-S PHARMA» ЖШС, Алматы қ., Сүйінбай даңғ., 222 б 

Тел/факс: 8 (7272) 529090 

Ұялы тел: +7 701 786 33 98 

 

8. ТІРКЕУ КУӘЛІГІНІҢ НӨМІРІ 
 

9. БАСТАПҚЫ ТІРКЕЛГЕН (ТІРКЕУ, ҚАЙТА ТІРКЕУ РАСТАЛҒАН) КҮНІ 

Алғашқы тіркеу күні: 

Тіркеу (қайта тіркеу) соңғы расталған күн:  

  

10. МӘТІН ҚАЙТА ҚАРАЛҒАН КҮН 
Дәрілік препараттың жалпы сипаттамасы http://www.ndda.kz ресми сайтында 

қолжетімді.   

 

mailto:worldmedicine.llc.geo@gmail.com
http://www.ndda.kz/

